
Sumarbréfið...

Það er mánuður síðan síðast Fréttabréf kom út – lítið fréttnæmt hefur rekið á fjörur umsjónarmanns. Hér með lýsi ég eftir fréttum til ykkar lesendur góðir. Hefur einhver verið á skemmtilegu og/eða fræðandi námskeiði? Lesið eitthvað uppbyggilegt í handleiðslu-fræðunum? Setið ekki ljós ykkar undir mæliker – lofið okkur öllum að njóta reynslu ykkar. 

MINNT ER Á:

· BÓKASAFNIÐ

· STAÐFESTINGARSKJÖLIN

nÁNARI UPPLÝSINGAR á  vorverk@isholf.is 

SÍMA(HAND)LEIÐSLA?

Umræður á fundinum sem fjallaði um efnið: 

Er handleiðsla í gegnum síma raunhæfur valkostur?

Ofangreint málefni var til umræðu á hádegisfundi 8. maí s.l. vor. Plaggið sem lagt var til grundvallar var birt í heild sinni í síðasta Fréttabréfi 30. júní s.l. 
Í ljós kom að margir handleiðarar hafa fengið fyrirspurn þar sem leitast er eftir handleiðslu í gegnum síma. Það var áberandi hve þeir sem luku námi hjá Endurmenntunarstofnun HÍ vorið 2000 voru efins og tregir til þess að taka að sér slíka handleiðslu. Spurningin í þeirra huga var: Var handleiðsla í gegnum síma handleiðsla? Og eins og einn fundarmanna orðaði það þegar hann sagði frá hugsunum sínum: “Það er ekki svona sem við eigum að gera þetta.” Sumir höfðu neitað að taka slíkt verkefni að sér. Aðrir samþykktu. 
Einn fundarmanna hafði góða reynslu af því að handleiða í gegnum síma og miðlaði af henni. Sagðist alltaf hitta viðkomandi a.m.k. þrisvar sinnum í byrjun, síðan einu sinni um miðbikið og svo í lokin. Aðrir höfðu minni reynslu en létu vel af henni. 
Miklar umræður urðu um málið. Fundarmenn voru sammála um að um verulegar fjarlægðir yrði að vera að ræða til þess að það væru “löggiltar ástæður” fyrir handleiðslu í gegnum síma. Einnig var eining á þeirri skoðun að handleiðslu-samningur væri gerður og hann væri skýr í öllum atriðum sem máli skiptu.

Það er ekki minningin
um gróður sumarsins

sem gefur líf

köldum vetrarmorgni
Jórunn Sörensen

